
[Summary]

The purpose of this paper is to show
Augustine’s understanding of the freedom of the
will in Free Will. 1t belongs to his early works
and it took him nine years to finish writing it.
In that sense we may look upon this work as in
the stage of transition.

In fact, there is not a little gap between Book
1 & 2 and Book 3 and we point out the gap and
its meaning.

After that, we consider the meaning of Free
Will in Augustine and it follows from what has
been said that it plays a definite role in under-
standing the human being praising God in the
light of God’s grace.

Retractationes, 1, 9, 1

Cum adhuc Romae demoraremur, volui-

mus disputando quaerere unde sit malum.

Et eo modo disputavimus, ut si possemus,

id quod de hac re divinae auctoritati

subditi credebamus, etiam ad intelligen-

tiam nostram, quantum disserendo
opitulante Deo agere possumus ratio
considerata et tractata perduceret. Et
quoniam constitit inter nos, diligenter
ratione discussa, malum non exortum nisi
ex libero voluntatis arbitrio; tres libri quos
eadem disputatio peperit, appellati sunt
de libero arbitrio. Quorum secundum et
tertium in Africa, iam etiam Hippone

Regio presbyter ordinatus, sicut tunc

potui, terminavi.

De libero arbitrio, I, 1, 1

E: Dic mihi, quaeso te, utrum Deus non sit
auctor mali.

A: Dicam, si planum feceris de quo malo
quaeras. Duobus enim modis appellare
malum solemus: uno cum male quem-
que fecisse dicimus, alio cum mali
aliquid esse perpessum.

E: De utroque scire cupio.

A ... illius primi generis malorum nullo
modo, huius autem secundi auctor est
Deus.

E: Est ergo alius auctor illius mali, cuius
Deum non esse compertum est?

A: Est certe; non enim nullo auctore fieri
posset. Si autem quaeris quisnam iste
sit,dici non potest; non enim unus
aliquis est, sed quisque malus sui
malefacti auctor est. Unde si dubitas,
illud adtende quod supra dictum est,
malefacta justitia Dei vindicari. Non
enim juste vindicarentur, nisi fierent
voluntate.

Ibid. 1, 11, 21

....nulla res alia mentem cupiditatis

comitem faciat quam propria voluntas et

liberum arbitrium.

Ibid. 1, 12, 26

Vides igitur jam, ut existimo, in voluntate

(6)

(8)

(9)

(10)

nostra esse constitutum, ut hoc vel
fruamur vel careamus tanto et tam vero
bono. Quid enim tam in voluntate quam
ipsa voluntas sita est?

Ibid. 1, 16, 34

Nam quaerere institueramus quid sit male
facere, et propter hoc omnia quae dicta
sunt diximus. Quocirca licet nunc¢ animad-
vertere et considerare utrum sit aliud male
facere quam neglectis rebus aeternis,
quibus per se ipsam mens fruitur et per se
ipsam percipit et quae amans amittere non
potest, temporalia et quaeque per corpus,
partem hominis vilissimam, sentiuntur et
numquam esse certa possunt quasi magna
et miranda sectari. Nam hoc uno genere
omnia malefacta, id est peccata, mihi
videntur includi.

Ibid. 1, 16, 35

Sed quaero utrum ipsum liberum arbi-
trium, quo peccandi facultatem habere
convincimur, oportuerit nobis dari ab eo
qui nos fecit. Videmur enim non fruisse
peccaturi si isto careremus, et metuendum
est ne hoc modo Deus etiam malefactorum
nostrorum auctor existimetur.

Ibid. 11, 18, 48

Sic liberam voluntatem, sine qua nemo
potest recte vivere, oportet et bonum et
divinitus datum et potius eos damnandos
qui hoc bono male utuntur, quam eum qui
dederit dare non debuisse fatearis.

Ibid. 11, 19, 50

Virtutes igitur quibus recte vivitur magna
bona sunt; species autem quorumlibet
corporum, sine quibus recte vivi potest,
minima bona sunt; potentiae vero animi,
sine quibus recte vivi non potest, media
bona sunt. Virtutibus nemo male utitur;
ceteris autem bonis, id est mediis et
minimis, non solum bene sed etiam male
quisque uti potest.

Ibid. 11, 19, 52

Voluntas ergo, quae medium bonum est,
cum inhaeret incommutabili bono eique
cummuni, non proprio, sicuti est illa de

(11)

(12)

(13)

(14)

qua multum locuti sumus et nihil digne
diximus veritas, tenet homo vitam beatam:;
Ibid. 11, 19, 53

Voluntas ergo adhaerens communi atque
incommutabili bono inpetrat prima et
magna hominis bona,cum ipsa sit medium
quoddam bonum. Voluntas autem aversa
ab incommutabili et commnuni bono et
conversa ad proprium bonum aut ad
exterius aut ad inferius, peccat.

Ibid. 11, 19, 53

fit ut neque illa bona quae a peccantibus
adpetuntur ullo modo mala sint neque ipsa
voluntas libera, quam in bonis quibusdam
mediis numerandam esse comperimus, sed
malum sit averisio eius ab incommutabili
bono et conversio ad mutabilia bona; quae
tamen aversio atque conversio quoniam
non cogitur, sed est voluntaria, digna et
justa eam miseriae poena subsequitur.
Ibid. 1,12, 26

Vides igitur jam, ut existimo, in voluntate
nostra esse constitutum, ut hoc vel
fruamur vel careamus tanto et tam vero
bono. Quid enim tam in voluntate quam
ipsa voluntas sita est?...... cum sit tam
magnum bonum, velle solum opus est, ut
habeatur.

Ibid. 111, 18, 52

Nec mirandum est quod vel ignorando non
habet arbitrium liberum voluntatis ad
eligendum quid recte faciat, vel resistente
carnali consuetudine, (quae violentia
mortalis successionis quodam modo
naturaliter inolevit), videat quid recte
faciendum sit et velit nec possit implere.
Illa est enim peccati poena justissima, ut
amittat quisque quod bene uti noluit, cum
sine ulla posset difficultate si vellet; id est
autem ut qui sciens recte non facit amittat
scire quid rectum sit, et qui recte facere
cum posset noluit amittat posse cum velit.
(Nam sunt re vera omni peccanti animae
duo ista poenalia, ignorantia et difficultas.
Ex ignorantia dehonestat error, ex dif-
ficultate cruciatus adfligit. Sed adprobare

(15)

(16)

falsa pro veris ut erret invitus, et resis-
tente atque torquente dolore carnalis
vinculi non posse a libidinosis operibus
temperare, non est natura instituti
hominis sed poena damnati). Cum autem
de libera voluntate recte faciendi loquimur,
de illa scilicet in qua homo factus est
loquimur.

Ibid. 111, 20, 55

Ut autem de illo primo conjugio et cum
ignorantia et cum difficulatate et cum
mortalitate nascamur, quoniam illi cum
peccavissent et in errorem et in aerumnam
et in mortem praecipitati sunt, rerum
moderatori summo Deo justissime placuit,
ut et in ortu hominis originaliter adpareret
justitia punientis et in provectu miseri-
cordia liberantis....... Sed ex conversione ad
Deum, ut vinceret quisque supplicium
quod origo eius ex aversione meruerat, non
solum volentem non prohiberi sed etiam
adjuvari oportebat......

Ibid. 111, 13, 37

Haec est libertas nostra,cum isti subdimur
veritati; et ipse est Deus noster qui nos
liberat a morte,id est a conditione peccati
....... Nulla enim re fruitur anima cum
libertate nisi qua fruitur cum securitate.

